Նախագիծ
Հ Ա Մ Ա Ձ Ա Յ Ն Ա Գ Ի Ր 

բույսերի կարանտինի ոլորտում համագործակցության մասին
Սույն Համաձայնագրի մասնակից պետությունների կառավարությունները (այսուհետ՝ Կողմեր) 
ելնելով Բույսերի պաշտպանության միջազգային կոնվենցիայից, որն ընդունվել է 1951թ. դեկտեմբերի 6-ին և փոփոխվել 1997 թ. (այսուհետ՝ Կոնվենցիա), ինչպես նաև բույսերի պաշտպանության ոլորտում այլ միջազգային պայմանագրերից, 
արտահայտելով մտադրություն շարունակել համագործակցությունը բույսերի կարանտինի ոլորտում, 
կարևորելով Անկախ Պետությունների Համագործակցության շրջանակներում տնտեսական և առևտրային հարաբերությունների զարգացումն, ինչպես նաև համագործակցությունը կարանտինային օբյեկտների ներթափանցման և տարածման կանխարգելման բնագավառում, 
համաձայնեցին հետևյալի մասին. 

Հոդված 1
Սույն Համաձայնագրում օգտագործվում են հետևյալ հիմնական հասկացությունները. 
կարանտինային օբյեկտներ (կարանտինային վնասակար օրգանիզմ) – վնասակար օրգանիզմներ, որոնք բացակայում են կամ սահմանափակ տարածված են Սույն Համաձայնագրի մասնակից պետությունների տարածքում և ընդգրկված են կարանտինային օբյեկտների ազգային ցանկերում և/կամ կարանտինային օբյեկտների այլ ցանկերում` նախատեսված սույն Համաձայնագրի մասնակից պետությունների միջև միջազգային պայմանագրերով,
կարանտինային բուսասանիտարական հսկողություն (վերահսկում) – Կողմերի լիազորված մարմինների գործունեություն, որն ուղղված է կարանտինային օբյեկտների բացահայտմանը, կարանտինային հսկողության ենթակա արտադրանքի բուսասանիտարական  իրավիճակի սահմանմանը, բույսերի կարանտինի բնագավառում սույն Համաձայնագրի մասնակից պետությունների օրենսդրության և միջազգային պարտավորությունների կատարմանը,
ախտահանում - կարանտինային հսկողության ենթակա արտադրանքի նկատմամբ գործողություններ, որոնք ուղղված են կարանտինի օբյեկտների ոչնչացմանը,
կարանտինային հսկողության ենթակա արտադրանք (կարանտինային հսկողության  ենթակա բեռ, նյութ, ապրանք) – բույսեր, բուսական արտադրանք, բեռ, հող, օրգանիզմներ, նյութեր, տարա, փաթեթանյութ, որոնք կարող են հանդիսանալ կարանտինային օբյեկտներ կրողներ և/կամ նպաստեն դրանց տարածմանը և որոնց նկատմամբ անհրաժեշտ է կիրառել կարանտինային բուսասանիտարական միջոցառումներ` մաքսային սահմանով տեղափոխման դեպքում և սույն Համաձայնագրի մասնակից պետությունների մաքսային տարածքներում,   
բարձր բուսասանիտարական ռիսկի կարանտինային հսկողության ենթակա արտադրանք - կարանտինային հսկողության ենթակա արտադրանք, որը սույն Համաձայնագրի մասնակից պետության կարանտինային հսկողության ենթակա արտադրանքի ցանկին համապատասխան դասվում է բարձր բուսասանիտարական ռիսկի կարանտինային հսկողության ենթակա արտադրանքին,
ցածր բուսասանիտարական ռիսկի կարանտինային հսկողության ենթակա արտադրանք - կարանտինային հսկողության ենթակա արտադրանք, որը սույն Համաձայնագրի մասնակից պետության կարանտինային հսկողության ենթակա արտադրանքի ցանկին համապատասխան դասվում է ցածր բուսասանիտարական ռիսկի կարանտինային հսկողության ենթակա արտադրանքին,

լիազորված մարմիններ – սույն Համաձայնագրի մասնակից պետությունների պետական մարմիններ և/կամ կազմակերպություններ, որոնք օժտված են կարանտինային բուսասանիտարական հսկողություն (վերահսկում) իրականացնելու լիազորություններով:

Հոդված 2
Սույն Համաձայնագրի առարկա է հանդիսանում բույսերի կարանտինի ոլորտում Կողմերի համագործակցությունը, կարանտինային օբյեկտների ներթափանցումից և տարածումից սույն Համաձայնագրի մասնակից պետությունների տարածքների կարանտինային բուսասանիտարական անվտանգության ու կարանտինային օբյեկտներից պաշտպանվածության մակարդակի բարձրացման, կորստի կրճատման, ինչպես նաև միջազգային առևտրում կարանտինային բուսասանիտարական հսկողության (վերահսկման) ենթակա արտադրանքների խոչընդոտների վերացման համատեղ միջոցառումների մշակումը: 
Հոդված 3
Սույն Համաձայնագիրն իրականացվում է Կողմերի լիազորված մարմինների կողմից, որոնց ցանկը որոշվում է յուրաքանչյուր Կողմի համար և փոխանցվում է ավանդապահին սույն Համաձայնագրի ուժի մեջ մտնելու համար անհրաժեշտ ներպետական ընթացակարգերի կատարման մասին ծանուցումը ներկայացնելիս:  

Լիազորված մարմնի անվանման փոփոխության դեպքում համապատասխան Կողմը 30 օրվա ընթացքում տեղեկացնում է ավանդապահին, որն իր հերթին տեղեկացնում է այդ մասին մյուս Կողմերին: 
Հոդված 4
Սույն Համաձայնագրի մասնակից պետությունների գիտա-մեթոդական ղեկավարություն իրականացնող լիազորված մարմինների համակարգումը, Կողմերի կողմից բույսերի կարանտինի բնագավառում իրականացվող հետազոտական աշխատանքների համակարգումը, ինչպես նաև սույն Համաձայնագրի մասնակից պետությունների լիազորված մարմինների և գիտա-հետազոտական ինստիտուտների համատեղ նորմատիվ փաստաթղթերի նախագծերի, բույսերի կարանտինի բնագավառում ցուցումների և հանձնարարականների մշակումը  վերապահվում է ԱՊՀ մասնակից պետությունների բույսերի կարանտինի հարցերով Համակարգող խորհրդին: 
Հոդված 5
Կողմերը իրենց լիազորված մարմինների միջոցով փոխանակում են՝ 
տեղեկատվություն իրենց պետությունների տարածքներում կարանտինային օբյեկտների հայտնաբերման և տարածման, ինչպես նաև դրա հետ կապված ձեռնարկվող բուսասանիտարական միջոցառումների և կարանտինային օբյեկտների դեմ պայքարի միջոցառումների վերաբերյալ, 

բույսերի կարանտինի բնագավառում նորմատիվ իրավական ակտերով և այլ փաստաթղթերով, որոնք կարգավորում են կարանտինային հսկողության ենթակա արտադրանքի ներմուծումը և արտահանումը, բույսերի կարանտինի ոլորտում գիտահետազոտական արդյունքների տվյալներով: 
Պայմանավորվածությունների հիման վրա և համաձայն գործող ընթացակարգերի Կողմերը՝ 
իրականացնում են համատեղ գիտահետազոտական աշխատանքներ` ներառյալ ուսումնասիրությունների անցկացում, իրականացնում են փոխանակում կենսաբանական պայքարի միջոցներով և կարանտինային օբյեկտների հավաքածուներով  գիտահետազոտական ու ախտորոշման նպատակներով, անցկացնում են կարանտինային օբյեկտների ֆերոմոնների փորձարկումներ,
ցուցաբերում են միմյանց գիտական և տեխնիկական օգնություն բույսերի կարանտինի բնագավառում:  
Հոդված 6
Սույն Համաձայնագրի դրույթները տարածվում են սույն Համաձայնագրի մի մասնակից պետությունների տարածքից (տարածք) մյուսը արտահանվող (ներմուծվող) ողջ կարանտինային հսկողության ենթակա արտադրանքի վրա, այդ թվում նաև ստացված որպես նվեր կամ գիտական նպատակների համար, ինչպես նաև նախատեսված դիվանագիտական, հյուպատոսական և այլ ներկայացուցչությունների համար:
Լիազորված մարմինները իրականացնում են կարանտինային հսկողության ենթակա արտադրանքի բուսասանիտարական հսկողություն (վերահսկում) ներմուծման, արտահանման և տարանցիկ փոխադրման ժամանակ` սույն Համաձայնագրի մասնակից պետությունների օրենսդրության համաձայն: 
Կարանտինային հսկողության ենթակա արտադրանքի յուրաքանչյուր խմբաքանակ, որը ներմուծվում է մի մասնակից պետության տարածքից մյուս մասնակից պետության տարածք պետք է ուղեկցվի բուսասանիտարական հավաստագրով՝ ըստ Կոնվենցիայի նմուշի, որը տրվում է սույն Համաձայնագրի արտահանող մասնակից պետության լիազորված մարմնի կողմից: 

Սույն Համաձայնագրի մասնակից պետության տարածք սույն Համաձայնագրի մասնակից պետության մյուս տարածքից ներմուծվող բարձր բուսասանիտարական ռիսկի կարանտինային հսկողության ենթակա արտադրանքի յուրաքանչյուր խմբաքանակ պետք է համապատասխանի ներմուծող մասնակից պետության բույսերի կարանտինի բնագավառում բուսասանիտարական պահանջներին և ուղեկցվի Կոնվենցիայի կողմից սահմանված նմուշին համաձայն բուսասանիտարական հավաստագրով` տրված արտահանող մասնակից պետության լիազորված մարմնի կողմից: Սույն Համաձայնագրի մասնակից պետության տարածքից սույն Համաձայնագրի մասնակից պետության մյուս տարածք ցածր բուսասանիտարական ռիսկի կարանտինային հսկողության ենթակա արտադրանքի ներմուծումն իրականացվում է առանց բուսասանիտարական հավաստագրի ուղեկցության:     
Բուսասանիտարական հավաստագրի առկայությունը չի բացառում Կողմերի` ազգային բուսասանիտարական պահանջներին համաձայն կարանտինային բուսասանիտարական հսկողություն (վերահսկում) անցկացնելու իրավունքը:

Կարանտին բուսասանիտարական հսկողության (վերահսկման) ժամանակ կարանտինային հսկողության ենթակա արտադրանքի խմբաքանակում կարանտինային օբյեկտների հայտնաբերման դեպքում լիազորված մարմինն իրավունք ունի (սեփականատիրոջ ընտրությամբ և իր հաշվին) վարակազերծել կամ վերամշակել այն` կարանտինային օբյեկտների կենսունակության զրկումը ապահովող մեթոդներով, ներառյալ նաև ոչ կարանտինային արտադրանքի արտադրությունը կամ ոչնչացումը` դրա անցկացման թույլատրության դեպքում: Եթե դրա անցկացումը անհնար է կամ սեփականատերը հրաժարվում է, ապա լիազոր մարմինը տալիս է ապրանքը վերադարձնելու հրահանգ և տեղեկացնում է սույն Համաձայնագրի մասնակից պետության լիազոր մարմնին, որի տարածքից ներմուծվել է կարանտինային հսկողության ենթակա արտադրանքը, ձեռնարկված բուսասանիտարական միջոցառումների մասին:
Հոդված 7
Կարանտինային հսկողության ենթակա արտադրանքի արտահանման ժամանակ օգտագործվում են կարանտինային օբյեկտներից զերծ փաթեթանյութ և փաթեթավորման նյութեր: Փաթեթանյութը և փաթեթավորման նյութերը պետք է բացառեն կարանտինային հսկողության ենթակա արտադրանքի արտահոսքը: Տեղափոխման ժամանակ օգտագործվող փաթեթավորման նյութերը պետք է համապատասխանեն սույն Համաձայնագրի այն մասնակից պետության օրենսդրությանը, որի տարածք ներմուծվում է կարանտինային հսկողության ենթակա արտադրանքը, այդ թվում նաև պիտակավորման հարցում: 
Հոդված 8
Կարանտինային հսկողության ենթակա արտադրանքը, որը տեղափոխվում է փոստային առաքմամբ, նավերի, օդանավերի, մարդատար գնացքների և տրանսպորտային միջոցների ուղևորների և անձնակազմի ուղեբեռով և ձեռքի ուղեբեռով, կարող է չուղեկցվել բուսասանիտարական հավաստագրով այն դեպքում, եթե կարանտինային հսկողության ենթակա արտադրանքի քանակը չի գերազանցում հինգ կիլոգրամը, բացառությամբ սերմերը (սերմանյութը), տնկանյութը կամ կարտոֆիլը, բույսերը, որոնք ենթակա են պարտադիր հավաստագրման՝ հետագայում բուսասանիտարական հավաստագիր ստանալու նպատակով:  
Հոդված 9

Սույն Համաձայնագրի կիրառման նպատակով համագործակցության ֆինանսական ապահովումը իրականացվում է այն միջոցների շրջանակներում, որոնք նախատեսված են ԱՊՀ մասնակից պետությունների ազգային բյուջեներում շահագրգիռ նախարարությունների և գերատեսչությունների համար` իրենց գործառույթներն ապահովելու նպատակով:  
Հոդված 10
Սույն Համաձայնագիրը չի ազդում յուրաքանչյուր Կողմի իրավունքների և պարտավորությունների վրա, որոնք բխում են այլ միջազգային պայմանագրերից, որի մասնակից է հանդիսանում այդ Կողմի պետությունը, ինչպես նաև բույսերի կարանտինի և պաշտպանության բնագավառում միջազգային կազմակերպություններում իրենց անդամակցությունից:
Հոդված 11
Կողմերի համաձայնությամբ սույն Համաձայնագրում կարող են կատարվել փոփոխություններ, որոնք հանդիսանում են Համաձայնագրի անբաժանելի մաս և ձևակերպվում են համապատասխան արձանագրության տեսքով:
Հոդված 12
Սույն Համաձայնագրի կիրառման և մեկնաբանման ընթացքում ծագող վիճահարույց հարցերը Կողմերի միջև լուծվում են շահագրգիռ Կողմերի միջև խորհրդակցությունների և բանակցությունների միջոցով կամ Կողմերի միջև համաձայնեցված այլ ընթացակարգով: 
Հոդված 13
Սույն Համաձայնագիրը ուժի մեջ է մտնում Կողմերի կողմից դրա ուժի մեջ մտնելու համար անհրաժեշտ ներպետական ընթացակարգերի կատարման մասին երրորդ ծանուցումը ավանդապահի կողմից ստանալու օրվանից 30 օր լրանալուց հետո: 
Այն Կողմերի համար, որոնք ուշ են իրականացրել ներպետական ընթացակարգերը, սույն Համաձայնագիրն ուժի մեջ է մտնում ավանդապահի կողմից համապատասխան փաստաթղթերը ստանալու օրվանից 30 օր հետո:
Հոդված 14
Ուժի մեջ մտնելուց հետո սույն Համաձայնագրին կարող են միանալ ԱՊՀ այլ մասնակից պետություններ, ինչպես նաև Համաձայնագրի նպատակներն ու սկզբունքները կիսող այլ պետություններ` միանալու մասին փաստաթղթերը ավանդապահին տրամադրելու միջոցով: 
ԱՊՀ մասնակից պետությունների համար սույն Համաձայնագիրն ուժի մեջ է մտնում միանալու մասին փաստաթղթի` ավանդապահի կողմից ստանալու օրվանից 30 օր լրանալուց հետո: 
ԱՊՀ մասնակից չհանդիսացող պետության համար սույն Համաձայնագիրն ուժի մեջ է մտնում տվյալ պետության Համաձայնագրին միանալու վերաբերյալ սույն Համաձայնագիրը ստորագրած կամ դրան միացած պետությունների համաձայնության մասին վերջին ծանուցումը ավանդապահի կողմից ստանալու օրվանից 30 օր լրանալուց հետո: 

Հոդված 15
Սույն Համաձայնագիրը կնքվում է անորոշ ժամկետով: 
Յուրաքանչյուր Կողմ իրավունք ունի դուրս գալ Համաձայնագրից՝ ավանդապահին իր այդ մտադրության մասին ուղարկելով համապատասխան գրավոր ծանուցում դուրս գալուց ոչ ուշ, քան վեց ամիս առաջ` կարգավորելով սույն Համաձայնագրի գործողության ընթացքում ի հայտ եկած պարտավորությունները: 
Հոդված 16
Սույն Համաձայնագրի ուժի մեջ մտնելու պահից մասնակից պետությունների  համար ուժը կորցրած է ճանաչվում 1992 թվականի նոյեմբերի 13-ի «Բույսերի կարանտի բնագավառում համագործակցության մասին» համաձայնագիրը: 
Կատարված է 2016 թվականի հոկտեմբերի 28-ին Մոսկվայում մեկ բնօրինակով` ռուսերեն լեզվով: Բնօրինակը պահվում է  Անկախ Պետությունների Համագործակցության Գործադիր կոմիտեում, որը Համաձայնագրի վավերացված պատճենը կուղարկի սույն Համաձայնագիրը ստորագրած յուրաքանչյուր Կողմին:
	Ադրբեջանի  Հանրապետության կառավարության անունից

	
	Ռուսաստանի Դաշնության կառավարության անունից 

	Հայաստանի  Հանրապետության կառավարության անունից

	
	Տաջիկստանի  Հանրապետության կառավարության անունից

	Բելառուսի  Հանրապետության կառավարության անունից

	
	Թուրքմենստանի կառավարության անունից

	Ղազախստանի  Հանրապետության կառավարության անունից

	
	Ուզբեկստանի Հանրապետության կառավարության անունից

	Ղրղզստանի  Հանրապետության կառավարության անունից

	
	Ուկրաինայի  կառավարության  անունից 

	Մոլդովայի  Հանրապետության կառավարության անունից

	
	


